
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ, «ԿՈՏԱՅՔԻ ԵՎ ԳԵՂԱՐՔՈՒՆԻՔԻ ԿԿԹԿ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ԵՎՐՈՊԱԿԱՆ ԲԱՆԿԻ ՄԻՋԵՎ 2017 ԹՎԱԿԱՆԻ ՀՈՒՆԻՍԻ 30-ԻՆ ՍՏՈՐԱԳՐՎԱԾ ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐՈՒՄ (ԵՎՐՈՊԱԿԱՆ ՄԻՈՒԹՅԱՆ ՆԵՐԴՐՈՒՄԱՅԻՆ ԴՐԱՄԱՇՆՈՐՀ) ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՄԱՁԱՅՆԱԳՐԻ ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
 
	1. ՀՀ ֆինանսների նախարարություն
	19.12.2025թ.

	
	№ N 04/5-2/28558-2025

	«Հայաստանի Հանրապետության, «Կոտայքի և Գեղարքունիքի ԿԿԹԿ» սահմանափակ պատասխանատվությամբ ընկերության և Վերակառուցման և զարգացման եվրոպական բանկի միջև 2017 թվականի հունիսի 30-ին ստորագրված դրամաշնորհային համաձայնագրում (Եվրոպական միության ներդրումային դրամաշնորհ) փոփոխություն կատարելու մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն։
	Ընդունվել է ի գիտություն:

	2. ՀՀ արդարադատության նախարարություն
	19.08.2025թ.

	
	№ /14.2/36562-2025

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	

Ընդունվել է ի գիտություն:

	3. ՀՀ արտաքին գործերի նախարարություն
	19.08.2025թ.

	
	№ 1111/45105-25

	Հայաստանի Հանրապետության, «Կոտայքի և Գեղարքունիքի ԿԿԹԿ» սահմանափակ պատասխանատվությամբ ընկերության և Վերակառուցման և զարգացման եվրոպական բանկի միջև դրամաշնորհի համաձայնագիրը (Եվրոպական միությունից ներդրումային դրամաշնորհ) (այսուհետ՝ Դրամաշնորհային համաձայնագիր) 2017 թվականի հունիսի 30-ին:
Դրամաշնորհային համաձայնագրով նախատեսվում է Եվրոպական միության միջոցներից Հայաստանի Հանրապետությանը տրամադրել 3,500,000 եվրո գումարի չափով դրամաշնորհ՝ Կոտայքի և Գեղարքունիքի մարզերում կոշտ կենցաղային թափոնների կառավարման ծրագրի ներքո որոշակի ապրանքների, աշխատանքների և համապատասխան ծառայությունների  գնման նպատակով:
Դրամաշնորհային Համաձայնագրի առաջարկվող փոփոխությամբ նախատեսվում է ավելացնել Ծրագրի իրականացմանն աջակցող/շահառու համայնքների թիվը (ներառելով` Արզնի, Ակունք, Գառնի, Ջրվեժ համայնքները):
Արտաքին գործերի նախարարությունը, «Միջազգային պայմանագրերի մասին» օրենքի 5-րդ հոդվածի հիմքով, նպատակահարմար է գտնում Դրամաշնորհային համաձայնագրում փոփոխություն կատարելու մասին համաձայնագրի ստորագրումը:
Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
	



Ընդունվել է ի գիտություն:











 

	4. ՀՀ տարածքային կառավարման և ենթակառուցվածքների նախարարություն
	14.08.2025թ.

	
	№ ԴԽ/16․1/27426-2025

	[bookmark: _Hlk162510184]«Կոտայքի և Գեղարքունիքի կոշտ թափոնների կառավարման ծրագրի» շրջանակներում համաձայնագրերի՝ նախատեսվող փոփոխությունների նախագծերում  «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	
Ընդունվել է ի գիտություն:



